
LATIHAN SBLM1023 PENGANTAR PENULISAN

ARAHAN:
Jawab SEMUA soalan.

1  Penulisan ialah satu proses yang melibatkan penganalisisan cetusan fikiran, penyusunan
fakta dan penghuraiannya kepada bentuk yang logikal.
Penyataan ini dijelaskan oleh 

A Za’ba (1965) 
B Horton (1993)
C  Ismail Ahmad (2002) 
D Sulaiman Masri (2006) 

   2 Penyataan berikut benar tentang penulisan, KECUALI 

A aktiviti bagaimana akal berfikir.
B produk yang boleh dibaca dan difahami.
C proses berterusan untuk menyampaikan pemikiran.
D aktiviti yang melibatkan mental tanpa mempedulikan psikologikal.  

   3 Sesuatu  yang  terhasil  daripada  kepandaian  atau  kemahiran  mengubah  serta  menyusun
kata-kata  untuk  dijadikan  rangkai  kata  dan  seterusnya  dijadikan  ayat  (Za’ba,  1965).
Penyataan tersebut merujuk kepada definisi  

A penulisan.
B karangan.
C retorik. 
D kajian.   

   4 Objektif utama sesuatu penulisan ialah  

A menyatakan masalah.
B mempersembahkan fakta kepada audiens.
C menghargai sesuatu peristiwa yang berlaku. 
D meluahkan perasaan dan menyebarkan ilmu.  

 

5 Penulis yang baik perlu mempunyai ciri-ciri berikut:

I Berfikiran logik.
II Berpengetahuan. 
III Bersikap prejudis.
IV Berperikemanusiaan. 

A II dan III sahaja.
B III dan IV sahaja.
C I, II dan III sahaja.
D I, II dan IV sahaja.

6 KONTEKS MESEJ
               PENYAMPAI........................................................................PENERIMA 
                                                      HUBUNGAN KOD          

Gambar rajah di atas merupakan ringkasan elemen penulisan yang diutarakan oleh   

A Woolston, Robinson & Kutzbach (1988)
B       Isabelle Ziegler (1975)
C  Winterowd (1975) 
D Woodson (1982)

7 Situasi 1
 Dahlia suka menulis. Berkarya merupakan aktiviti yang telah sebati dalam dirinya. Dia
menulis bukan untuk mendapat ganjaran malah untuk kepuasan dirinya.
Situasi 2
Sewal pagi Iskandar telah berada di ruang legar mahkamah untuk mendengar perbicaraan
kes pembunuhan misteri seorang ahli korporat. Dia pasti, laporan yang akan dihasilkannya
nanti  dapat  membantu  masyarakat  untuk  mengetahui  siapakah  sebenarnya  dalang  di
sebalik pembunuhan itu.

Apakah bentuk tujuan penulisan yang dihasilkan dalam situasi 1 dan 2?

A Kreatif dan Altruistik 
B Altruistik dan Penerangan 
C  Pemujukan dan Penugasan
D Penerangan dan Penyataan diri 

   8 Yang  manakah  antara  berikut,  BUKAN perkara  yang  perlu  dipertimbangkan  dalam
penyataan masalah?   TOPIK 2

A Adakah permasalahan itu berguna untuk diselesaikan?
B Adakah permasalahan tersebut menemukan sesuatu yang baru?
C Adakah permasalahan pilihan anda meninggalkan kesan kepada pembaca?
D Adakah permasalahan tersebut dapat menunjukkan kehebatan dari segi tenaga, wang

dan masa?    

  9 Bahagian ini mengandungi instrumen, sampel kajian, prosedur pengumpulan data, dan
prosedur penganalisisan data. 

Penyataan di atas merujuk kepada    

A metodologi.
B analisis data.
C sorotan kajian. 
D pengumpulan data.     

   10 Wacana pemaparan digunakan dalam penulisan ilmiah untuk  

A mencerminkan hal-hal yang kompleks dan abstrak.
B mengungkapkan buah fikiran dan ilmu berdasarkan fakta dan bukti.
C menggunakan unsur ketaksaan yang boleh ditafsirkan dengan pelbagai makna. 
D menitikberatkan  penggunaan  istilah  khusus  seperti  kesesuaian,  keupayaan,  dan

ketepatan kata.    

  11  Ulasan Kajian
 Metodologi
 Kerangka Teori
 Frekuensi
 Rumusan Kajian

Frasa di atas merujuk kepada ciri penulisan ilmiah yang menggunakan     

A ayat majmuk.
B istilah khusus.
C bahasa baku dan rasmi. 
D nada sederhana dan bersahaja.   

Soalan 12 hingga 18 berdasarkan maklumat di bawah.
  

   Ayat I
“Betulkah dia suruh anak gadisnya masuk pertandingan ratu cantik?
Jangan-jangan khabar angin saja. Maklumlah, orang kita suka reka-reka cerita”. Mak
Piah dibuai perasaan ragu. Memang pun dia tidak begitu yakin akan berita yang sedang
merayap ke serata kampung itu.

Ayat II

“Kalau  tak  ada  angin  takkan  pokok  bergoyang  Piah.  Hah,  satu  kampung  dah  tahu.
Memang Pak Hassan pernah cakap. Dia mahu Mek masuk pertandingan ratu cantik. Dia
mahu Mek jadi terkenal. Dia mahu Mek gondol hadiah lumayan yang ditawarkan. Dia
juga mahu Mek jadi bahan berita, masuk surat khabar atau keluar televisyen”. Tegas
suara Lebai Salim. 

Ayat III
“Astaghfirullah. Dah buang tabiat agaknya orang tua itu. Anak gadis elok-elok perangai
diajar jadi tak senonoh. Digalakkan pula dedah sana, dedah sini. Membuka aurat!”Kali
ini  Mak  Piah  tersentuh  juga  kata-kata  Lebai  Salim.  Tasik  perasaan Mak Piah  mula
berkocak lantaran terasa jijik terhadap perkara yang tidak disenanginya. Sekiranya Mek
menang pertandingan, pasti Mek akan bergiat dalam pelbagai bidang seni. Umpamanya
bidang  nyanyian,  tarian,  dan  lakonan.  Kalau  semua  itu  terjadi,  impiannya  hendak
menjodohkan Mek dengan Fandi akan hancur berkecai.

Ayat IV
“Ayah seorang lebai di kampung ini. Sebagai seorang yang dihormati masyarakat, ayah
tak  sewajarnya  berdiam  diri.  Orang  macam  ayahlah  yang  mesti  bertindak  pantas
menegah  segala  perbuatan  mungkar  yang  bakal  terjadi.”  Giliran  Fandi  pula
menyuarakan pandangan. 

Ayat V
“Lebai tak payah tunggu. Mek ada di belakang rumah. Aku tambat pada batang pokok
kelapa.  Pergilah  berkhutbah  dengannya  sekarang!  Nasihatkan  agar  dia  tidak
mendedahkan aurat dan tidak melakukan kemungkaran”.

(Sumber:  Disesuaikan  daripada  cerpen  ‘Mek  Masuk  Pertandingan  Ratu  Cantik’,
Majalah Dewan Sastera, 2002, Januari)

   12 Bahasa figuratif metafora dalam petikan tersebut ditunjukkan dalam 

A ayat I.
B    ayat II.
C    ayat III.  
D    ayat IV.

 13  “Betulkah dia suruh anak gadisnya masuk pertandingan ratu cantik?”

Ayat ini berfungsi sebagai     

A erotesis.  Meninggalkan Kesan Tertentu/ PERTANYAAN RETORIK
B metafora.
C personifikasi. 
D perlambangan.   

   14 Manakah antara berikut merujuk penggunaan alusi? 

A Ayat I.
B Ayat II.
C Ayat III.  
D Ayat IV. HUBUNGKAIT PADA TOKOH/PERISTIWA

   15 Ayat II yang dicondongkan merujuk kepada unsur perulangan   

A asonansi.
B alisterasi.
C episfora. 
D anafora.    

   16 Penggunaan bahasa kiasan dalam petikan di atas ditunjukkan dalam    

A ayat II.
B ayat III.
C ayat IV. 
D ayat V.    

   17 Ayat  “memang pun dia  tidak begitu yakin akan berita  yang sedang merayap ke serata
kampung itu” berfungsi sebagai   

A erotesis.
B metafora.
C personifikasi. 
D perlambangan.    

   18 Ironi  bermaksud  menyatakan  sesuatu  dengan  cara  yang  bertentangan  (Tarigan,  1985).
Berdasarkan petikan di atas, penggunaan ironi berada pada     

A ayat II.
B ayat III.
C ayat IV. 

D ayat V.    

   19 Dialog merupakan komponen yang penting dalam penulisan rencana utama kerana   

A menghubungkan pembaca dengan watak-watak di dalamnya.
B memberi idea kepada pembaca berkenaan sesuatu isu yang dibaca.
C digunakan untuk mempamerkan kemahiran pembaca dalam menilai sesuatu isu yang

diketengahkan. 
D digunakan untuk memperkenalkan atau memberi maklumat tentang sumber dengan

lebih mendalam.    

20 Unsur utama dalam penulisan rencana ialah

I tajuk utama.
II cara olahan. 
III perenggan pendahuluan.
IV persekitaran sosiobudaya. 

A I dan II sahaja.
B I dan III sahaja.
C II dan IV sahaja.
D III dan IV sahaja.

21 Nilai sesuatu berita diambil kira berdasarkan kriteria

I ketepatan objektif pemberita.
II kehampiran berita tersebut dengan khalayak pembaca. 
III keadilan kepada penulis berita dan juga pembaca berita.
IV Kemasyuran yang dimiliki oleh subjek yang menjadi tumpuan berita. 

A I dan III sahaja.
B II dan IV sahaja.
C I, II dan III sahaja.
D I, II dan IV sahaja.

   22 Dalam penulisan berita, terdapat penggunaan bahasa emotif. Bahasa emotif ini digunakan
untuk memastikan   

A ada pertautan antara satu ayat dengan ayat yang lain.
B penulisan itu menggunakan bahasa yang mudah difahami.
C penulis dapat menerangkan dengan tepat subjek yang ditulis.
D pembaca dapat menghayati laporan berita dengan lebih baik.

   23 Apakah yang dimaksudkan dengan penggunaan ‘suara’ penulis dalam penulisan rencana?   

A ‘Suara’  penulis  dalam  rencana  menunjukkan  hala  tuju  dan  pandangan  penulis
berkenaan penulisannya.

B Suara’ penulis dalam rencana menunjukkan sikap dan sifat penulis terhadap sesuatu
isu yang dipaparkan. 

C Suara’ penulis dalam penulisan rencana menunjukkan carapenulisan penulis dalam
memperkatakan sesuatu yang bersifat peribadi. 

D Suara’  penulis  menunjukkan  personaliti  penulis  dan  secara  tidak  langsung
memberitahu  pembaca  bahawa  rencana  yang  dihasilkan  bukan  oleh  sebarangan
penulis tetapi penulis tertentu.    

24 Yang manakah antara berikut,  BENAR tentang penulisan yang menggunakan gambaran
gerak? TOPIK 

I Rambutnya  yang  agak  kerinting,  disikat  dengan  rapi  mengikut  fesyen  muda-mudi
zaman sekarang.

II Bayangan ranting-ranting dan daun-daun bergerak-gerak ke kiri ke kanan, ke depan ke
belakang.

III Laut beriak-riak, membetulkan cahaya matahari yang berwarna merah, kuning, hijau,
ungu, lembayung dan biru.

IV Bilik pejabatnya dipenuhi dengan perabot rotan tempatan yang tersusun di bahagian
kanan di sebelah mejanya.

A I dan II sahaja.
B I dan IV sahaja.
C II dan III sahaja.
D III dan IV sahaja.

  25   Tuan-tuan dan puan-puan sekalian,
  Sememangnya amat sukar tanggungjawab yang saya amanahkan kepada beliau, namun
  Semangat dan kesungguhan beliau membuatkan saya kagum dan bangga. Dari hanya
  sebuah perpustakaan sebesar bilik mesyuarat, beliau bersama lapan pekerja ketika itu
  bertungkus lumus mencari bahan bacaan yang bersesuaian dan melengkapkan
  perpustakaan “mini” untuk kemudahan pelajar. 

Apakah aspek yang mempengaruhi penulisan pemujukan tersebut? 

           I       Emosional
           II      Psikologikal
           III    Penghujahan
           IV    Pemerhatian peribadi

          A      I dan II sahaja.
          B      I dan IV sahaja. 
          C      II dan III sahaja.
          D      III dan IV sahaja.

   26 Penulisan  belangsungkawa  KATA2  YANG  BAIK  PADA  ORANG  YANG  TELAH
MENINGGAL merujuk kepada bentuk wacana pemujukan    

A patos. BELAS KASIHAN
B satira. MENGEJEKKAN
C eulogi. 
D anekdot. LUCU

27 Apakah yang dimaksudkan dengan elipsis tiga titik (...)?    

A Pengguguran perkataan dalam satu ayat.
B Pengguguran perkataan dalam dua ayat.
C Pengguguran ayat dalam dua perenggan.
D Pengguguran ayat dalam satu perenggan.

28 Pilih penyataan yang BENAR tentang rujukan sekunder. 

A Bahan  yang  penting  dan  perlu  dimuatkan  dalam  sesebuah  buku  ilmiah  dan  buku
pengajian tinggi ialah rujukan, nota, kutipan dan bibliografi.

B Ungkapan yang dipetik dan dicatatkan dalam penulisan, tetapi penulis tidak membaca
buku yang ditulis sendiri oleh penulis yang dirujuk tadi. 

C Senarai  yang  disediakan  untuk  memudahkan  pembaca  mendapatkan  bahan-bahan
tambahan.

D Bahan-bahan yang dirujuk oleh penulis dan ditulis dalam teks penulisan. 

29 Pilih penyataan yang BENAR tentang et. al. 

A Digunakan untuk menunjukkan terdapat pengguguran perkataan dalam ayat.
B Disediakan untuk memudahkan pembaca mendapatkan bahan-bahan bacaan. 
C Disediakan supaya pengarang tidak dituduh memplagiat hasil kerja orang lain. 
D Digunakan oleh penulis sewaktu menulis nama pengarang dalam rujukan teks. 

30 Manakah  antara  berikut  menunjukkan  bahawa  pandangan  pakar  digunakan  melalui
parafrasa? Tiada apitan

  I Penulis memasukkan nombor halaman.
 II Penulis memasukkan nama pakar yang dirujuk.
III Penulis memasukkan tahun bahan tersebut diterbitkan.
IV Penulis memasukkan maklumat dengan diapit oleh tanda petikan. 

 A I dan II sahaja.
 B II dan III sahaja.
 C I, II dan III sahaja.
 D I, II, III dan IV.

31 Kata pemeri ‘adalah’ bersifat 
A ekuatif.
B konotatif. 
C denotatif. 
D kualitatif. 

32 Perkataan-perkataan berikut dieja sebagai dua perkataan KECUALI 
A sama ada.
B suka rela. 
C jalan raya. 
D kapal terbang. 

33 Perkataan-perkataan berikut dieja sebagai dua perkataan KECUALI 
A sama ada.
B suka rela. 
C jalan raya. 
D kapal terbang. 

34 Perkataan-perkataan berikut mengandungi sisipan KECUALI 
A gerigi.
B kelupas. 
C terompah. 
D kemuncup. 

35 Tukang kayu itu sedang memperbesar rumah jutawan itu. 
Awalan ‘memper-...’ dalam ayat di atas membawa maksud
A menjadikan.
B melakukan sesuatu. 
C menghasilkan sesuatu. 
D menjadikan lebih atau bertambah. 

36 Manakah antara berikut kata-kata tunggal? 

A golf, seruling, ketua, pelajar
B ubat, telunjuk, adik, kepada. 
C apabila, serabut, keruping, gerigi. 

D beruang, ketiak, manfaat, bendahara. 

37 Dia mundar-mandir dalam ayat di atas tergolong dalam penggandaan 

A penuh.
B separa. 
C berentak bebas. 
D Berentak pengulangan konsonan. 

38 Antara ayat berkut, manakah ayat majmuk pancangan relatif? 

A Penduduk kampung melaporkan kejadian itu kepada polis.
B Keputusan yang kita tunggu-tunggu masih belum diumumkan.
C Rakyat Malaysia menderma kepada penduduk Acheh akibat kejadian Tsunami.
D Pihak  yang  berkenaan  perlu  menyiasat  dan  mengambil  tindakan  demi  kepentingan

agama, bangsa dan negara.  

39 Manakah di antara berikut ayat yang mengandungi kesalahan tatabahasa?
A Budak kurus kering itu kekurangan zat makanan.
B Salina senyum sahaja apabila ditegur oleh pemuda itu. 
C Budak itu tidak akan berhenti menangis melainkan apabila dipujuk oleh ibunya.  
D Ahmad belajar dengan tekun agar dapat lulus dengan cemerlang dalam peperiksaan yang

bakal didudukinya.  

40 Manakah antara frasa berikut menyalahi hukum DM? 

I       Jalan Utama
II      Restoren Pak Mat
III    Muthusamy Bengkel Kereta
IV    Tanjung Dawai Ikan Bakar

A I dan II sahaja
B II dan III sahaja
C III dan IV sahaja
D I, II dan III sahaja

Selamat Menjawab

